
	Ձեր՝ 03.07.2025թ. N ՆՄ//18208-2025 գրությամբ ներկայացված՝ ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է 1068 ծրագրի 12002. Երեխայի ծննդյան միանվագ նպաստ միջոցառման տնտեսումների հաշվին 120,073.4 հազար դրամը 2025թ.-ի հունիս-դեկտեմբեր ամիսներին վերաբաշխել 1032 ծրագրի «11003. Տարեց և (կամ) հաշմանդամություն ունեցող անձանց ցերեկային խնամքի ծառայություններ» (57,418.3 հազար դրամ), 1011 ծրագրի «11010. Սոցիալապես անապահով անձանց սննդի կազմակերպում» (59,653.7 հազար դրամ) և 1141 ծրագրի «11018. Երեխաների խնամքի ցերեկային ծառայությունների տրամադրում» (3,001.4 հազար դրամ) միջոցառումներին։
Համաձայն հիմնավորման՝ ԱՄՆ ֆոնդերի կրճատման, մասնավորապես USAID և ԱՄՆ դեսպանատան, ինչպես նաև ՄԱԿ-ի ՓԳՀ աջակցության մասնակի նվազեցման հետևանքով «Առաքելություն Հայաստան» բարեգործական հասարակական կազմակերպության ու «Արմավիրի զարգացման հիմնադրամ»-ի կողմից անհնարին է դարձել միջոցառումներով նախատեսված ծառայությունների լիարժեք տրամադրումը և նշված միջոցառումների շրջանակում կնքված դրամաշնորհային պայմանագրերի պատշաճ կատարումը: Նշված կազմակերպությունները 2025թ.-ին ՀՀ աշխատանքի և սոցիալական հարցերի նախարարության (այսուհետ՝ ՀՀ ԱՍՀՆ) հետ կնքված դրամաշնորհային պայմանագրերի շրջանակներում հանձն են առել, համապատասխանաբար, տարեց և հաշմանդամություն ունեցող անձանց տնային ու ցերեկային խնամքի և երեխաների ցերեկային խնամքի ծառայությունների իրականացումը:

	

	- Ըստ Նախագծին կից ներկայացված հիմնավորման՝ 2024–2025 թվականներին «Առաքելություն Հայաստան» ԲՀԿ-ն ՄԱԿ ՓԳՀ-ից ստացել է ավելի քան 200,000․0 հազար դրամի ֆինանսավորում՝ պետական ծրագրերին օժանդակելու նպատակով, սակայն անդրադարձ չի կատարվում այն հարցին, թե այդ գումարն ինչ համամասնությամբ է տրամադրվել 2024 և 2025 թվականներին և ինչպես է բաշխվել 1011 և 1032 ծրագրերի միջև նշված ժամանակահատվածներում:

		Ընդունվել է։ Հիմնավորումը լրամշակվել է։

	«Առաքելություն Հայաստան» ԲՀԿ-ն դեռևս 2024թ. դեկտեմբերին դիմել է Երևանի քաղաքապետարան՝ Երևանի տարածքում մատուցվող ծառայությունների դիմաց շուրջ 46,844.2 հազար դրամի աջակցություն ստանալու ակնկալիքով, իսկ մարզերում տրամադրվող ծառայությունների մասով ֆինանսական աջակցություն ստանալու խնդրանքով դիմել է ՀՀ ԱՍՀՆ-ին։ Միաժամանակ նշվում է նաև, որ քանի որ պետական դրամաշնորհային մրցույթներին մասնակցության հայտերը ներկայացվում են նոյեմբերին և համապատասխան պայմանագրերը կնքվում են հունվարին, իսկ դոնոր կազմակերպությունների դեպքում պայմանագրերը կնքվում են մարտ-ապրիլ ամիսներին, այդ իսկ պատճառով լրացուցիչ միջոցների հատկացման անհրաժեշտությունը ի հայտ է եկել բյուջետային տարվա ընթացքում: Չի նշվում սակայն, թե Երևանի քաղաքապետարանից հայցված գումարի որ մասն է ստացվել և, դարձյալ, ինչպես է բաշխվել 1011 և 1032 ծրագրերի միջև, կամ մարզային կենտրոնների դեպքում ինչ մոտեցում է ցուցաբերվել՝ համապատասխան մարզպետարաններին և տեղական ինքնակառավարման մարմիններին ներգրավելու տեսանկյունից:
	Ընդունվել է։ Հիմնավորումը լրամշակվել է։

	Ընդ որում, 1032, 1011 և 1141 ծրագրերի մասով ներկայացվել է համապատասխանաբար 57,418.3 հազար դրամի, 59,653.7 հազար դրամի և 3,001.4 հազար դրամի լրացուցիչ պահանջ 2025թ. հունիս-դեկտեմբեր՝ առաջիկա 7 ամիսների համար, սակայն նշված գումարի մեծությունները համադրելի չեն 2026թ. բյուջեի հայտով ներկայացված գումարի մեծության հետ: Վերոգրյալի արդյունքում նշված ծրագրերի համապատասխան միջոցառումների մասով ենթակա են վերանայման ինչպես ընթացիկ տարում իրականացվող, այնպես էլ 2026թ. բյուջեի հայտով ներկայացված հաշվարկ-հիմնավորումները և ծախսային բացվածքները աշխատավարձերի (պետբյուջեից և համաֆինանսավորմամբ իրականացված ծախսերի տարանջատմամբ), սննդի, կոմունալ, սանհիգիենիկ, կապի, պահպանման և այլ ծախսերի մասով:

	Չի ընդունվել։
 1032, 1011 և 1141 ծրագրերի նշյալ միջոցառումների մասով ներկայացված  համապատասխանաբար 57,418.3 հազար ՀՀ դրամ, 59,653.7 հազար ՀՀ դրամ և 3,001.4 հազար ՀՀ դրամ գումարների մեծությունների անհամադրելիությանը 2026 թվականի բյուջեի հայտով ներկայացված գումարների մեծության հետ, ապա նշենք, որ 2026 թվականի բյուջեի հայտերը մշակելիս հաշվի են առնվել ՀՀ ֆինանսների նախարարության կողմից ներկայացված առաջարկները՝ կապված ֆինանսական չափաքանակների նվազեցման հետ։ Ի մասնավորի՝ 1032 ծրագրի «11003․ Տարեց և (կամ) հաշմանդամություն ունեցող անձանց ցերեկային խնամքի ծառայություններ» միջոցառման մասով ՀՀ 2026-2028 թվականների ՄԺԾ 2026 թվականի ծրագրի համար նախատեսվում էր շահառուների քանակը 600-ից դարձնել 700, իսկ ֆինանսական չափաքանակը՝ 78,879.6 հազար ՀՀ դրամից դարձնել 194,916.3 հազար ՀՀ դրամ։ Ֆինանսական չափաքանակի ավելացումը պայմանավորված էր աշխատավարձի հաշվարկմամբ. եթե նախկինում որպես աշխատավարձ սահմանվում էր 104,000 դրամը, ապա այժմ աշխատողների աշխատավարձերը հավասարեցվում էին ՊՈԱԿ-ների աշխատավարձերին, ինչպես նաև նախատեսված սննդի կազմակերպման ու այլ ծառայությունների իրականացման արժեքի բարձրացմամբ (540 դրամ իրական ծախս՝ պետական բյուջեով սահմանված 125.5 դրամի փոխարեն)։ Աշխատավարձի հաշվարկման մեր կողմից առաջարկված մեխանիզմը հնարավորություն կտար ամբողջությամբ ծածկել ֆինանսական դեֆիցիտը 2026 թ․։ ՀՀ ֆինանսների նախարարության կողմից, սակայն, առաջարկ ներկայացվեց նվազեցնել ֆինանսական չափաքանակը մինչև 81․648․0 հազար ՀՀ դրամ, արդյունքում 2026 թ․ բյուջեի հայտով ներկայացվեց այլ ֆինանսական չափաքանակ, ինչի հետևանքով ֆինանսական դեֆիցիտի նույնական ռիսկերի հավանականություն կա  նաև 2026 թ․-ին: 1011 և 1141 ծրագրերի միջոցառումների գծով 2026 թվականի հայտով  խնդիրներ չեն առաջանում:


	- 2025թ. առաջին կիսամյակի կատարողականի փաստացի արդյունքներով՝ վերը նշված 3 ծրագրերի մասով առկա են էական թերակատարումներ, մինչդեռ համապատասխան ծրագրերից նվազեցնելու փոխարեն, առաջարկվում է լրացուցիչ միջոցները ներգրավել 1068 ծրագրի 12002. Երեխայի ծննդյան միանվագ նպաստ միջոցառումից: Ավելին, հիմնավորման մեջ անդրադարձ չի կատարվել միջոցառումից նվազեցման պատճառաբանություններին և մինչև տարեվերջ լրացուցիչ ֆինանսական միջոցների անհրաժեշտությունը բացառելու վերաբերյալ հիմնավորումներին՝ հաշվի առնելով նաև, որ 12․06․2025թ․ N 753-Ն և 26․06․2025թ․ N 845-Ն որոշումներով նույն միջոցառմանը հատկացված գումարներից արդեն իսկ նվազեցվել է 391,539․0 հազար դրամ:

	Ընդունվել է։ Հիմնավորումը լրամշակվել է։

	- 1141 ծրագրի 11018 միջոցառման գծով առաջարկվում է հատկացնել 3,001.4 հազար դրամ՝ այն դեպքում, երբ 2025թ. առաջին կիսամյակի կատարողականով առկա են 48,775.3 հազար դրամ չծախսված միջոցներ, որի գծով պատճառաբանությունները նույնպես ներկայացված չեն:

	Չի ընդունվել։

[bookmark: _GoBack]Նշված 3 ծրագրերի մասով թերակատարումներ առկա չեն, քանի որ համապատասխան միջոցառումների շրջանակներում անցկացված դրամաշնորհի տրամադրման մրցույթների արդյունքում կազմակերպությունների հետ կնքված պայմանագրերի համաձայն՝ յուրաքանչյուր ամսվա   կատարողական հաշվետվությունները ներկայացվում են մինչև հաջորդ ամսվա 10-ը։ Հետևաբար, յուրաքանչյուր ամսվա համար վճարումները կատարվում են հաջորդ ամիս և  տվյալ ամսվա ամփոփ հաշվետվություններում չեն ներառվում այդ ամսվա համար կատարված վճարումները։  

	Հատկանշական է նաև 1011 և 1032 ծրագրերի մասով հատկացվող գումարի էական մեծացման և այդ ծրագրերի միջոցառումներում արդյունքային ցուցանիշների անփոփոխ մնալու հանգամանքը:
	1011 և 1032 ծրագրերի մասով հատկացվող գումարի էական մեծացման և այդ ծրագրերի միջոցառումներում արդյունքային ցուցանիշների անփոփոխ մնալու հանգամանքի առնչությամբ հարկ է ընդգծել, որ արդյունքային ցուցանիշների որևիցե փոփոխություն չէր կարող նախատեսվել, քանզի վերաբաշխման անհրաժեշտությունը պայմանավորված է ոչ թե արդյունքային ցուցանիշներում փոփոխություններ կատարելու և վերջիններս լավարկելու հանգամանքով, այլ գոյացած ֆինանսական դեֆիցիտը ծածկելու գործոնով, ինչը Կամզակերպությունը տարիներ շարունակ ապահովել է ֆոնդահայթայթման միջոցով։


	- Տեխնիկական մասով նշենք, որ Նախագծին կից ներկայացված Հավելված 5-ում ՀՀ աշխատանքի և սոցիալական հարցերի նախարարություն տողը անհրաժեշտ է զրոյացնել:

	Չի ընդունվել։
Հավելված 5-ը ԱՍՀՆ և ՄՍԾ կատարողների գծով է, որտեղ զրոյանում է Ընդամենը հանրագումարը:

	Ելնելով վերոգրյալից՝ հայտնում ենք, որ Նախագծի վերաբերյալ վերջնական դիրքորոշում կարող ենք հայտնել վերը նշված դիտարկումները հաշվի առնելու և համապատասխան պարզաբանումներ ներկայացնելու պայմաններում: 

